
MAKTABGACHA YOSHDAGI
BOLALAR MOTORIKASINI
RIVOJLANTIRISHNING
STANDART MODELI

Sirojiddinova Xamidaxon Xasanboy qizi

Andijon davlat pedagogika instituti

“Ta’lim va tarbiya nazariyasi va metodikasi (maktabgacha ta’lim)
fakulteti 2-kurs magistranti

Annotatsiya: Ushbu magolada maktabgacha ta’lim tizimida bolalar motorikasini magsadga yo‘naltiriigan va uzviy rivoj-
lantirishga garatilgan standart modellardan foydalaniladi. Ushbu modellarda yosh xususiyatlariga mos ravishda motorika
ko‘nikmalarini shakllantirish, mustahkamlash va bosgichma-bosqich takomillashtirishga yo‘naltiriigan pedagogik jara-
yonlar tartibga solinadi. Maktabgacha yoshdagi bolalarda motorika rivojlanishining standart modeli — uning asosiy tamo-
yillari, bosqichlari, mazmuni, metodlari hamda samaradorligining ilmiy tahlili bayon etiladi.

mayda qo‘l motorikasi, psixologik, neyropsixologiya, logoped, defektolog.

Abstract: This article uses standard models aimed at the purposeful and integrated development of children’s motor skills
in the preschool education system. These models regulate pedagogical processes aimed at the formation, consolidation,
and gradual improvement of motor skills in accordance with age characteristics. The standard model of motor develop-
ment in preschool children — its basic principles, stages, content, methods, and scientific analysis of its effectiveness are
described.

fine motor skills, psychological, neuropsychology, speech therapist, defectologist.

AHHOTauwms: B ctatbe paccmaTpuBaloTCs TUNOBbIE MOAENM, HanpaBlieHHbIE HA LieneHanpaBneHHoe U KOMMIIEKCHOE pas-
BUTME ABUraTerbHbIX HaBbIKOB AETEN B CUCTEME OOLLKONIbHOrO 0Opa3oBaHus. DT MOAENN perfnaMmeHTUpyT negaroru-
Yyeckne MPOoLECChI, HanpaBreHHbIe Ha (hOPMUPOBaHUE, 3aKpPEMMEHNE U NO3TanHOEe COBEPLLUEHCTBOBAHME ABUraTENbHbIX
HaBbIKOB B COOTBETCTBUU C BO3PACTHLIMU 0COBeHHOCTSIMU. OnrcaHa TMnoBas Mogernb pa3BUTUS ABUraTeNbHbIX HAaBbIKOB
y AeTel OOLLKOSIbHOrO BO3pacTa — €€ OCHOBHbIE MPUHLIMMbI, 3Tamnbl, COAEPXaHNE, METOAbI U HAYYHbIN aHanu3 eé adpdek-
TUBHOCTMW.

Merkas MOTOpMKa, NCUXONOrns, HEMPONCUXONOrns, noronen, AeeKTonNor.

Har bir bola o'zining noyob rivojlanish yo'lini bosib o‘tadi, biroq maktabgacha yosh davri bu yo‘lda eng
muhim va asosiy pog‘onalardan biridir. Aynan shu yoshda bolaning butun organizmining, shu jumladan uning
harakatlanish qobiliyatlarining, ya’ni motorikasining rivojlanishi kuzatiladi. Maktabgacha yoshdagi bolalar
motorikasini rivojlantirishning standart modeli ushbu murakkab jarayonni tizimli va ilmiy asosda tashkil etishga
garatilgan. Ushbu model bola harakatlanish orqali dunyoni o‘rganishi, o‘zini anglashi va atrof-muhit bilan
faol alogada bo‘lishi tamoyiliga asoslanadi. U nafaqgat jismoniy mashglarni, balki o‘yinlar, sensorli faoliyatlar
va kundalik tadbirlarni o'z ichiga olgan keng qamrovli yondashuvni taklif etadi. Modelning asosiy magsadi —
bolalarda harakatlar nazoratini va koordinatsiyasini shakllantirish.

Mayda qofl motorikasi — insonning qo‘l va oyoglarning barmoglari hamda kaftlar bilan aniq, mayda
harakatlarni amalga oshirishga qaratilgan koordinatsiyalangan harakatlar to‘plami bo'lib, nerv, mushak va
suyak tizimlarining, shuningdek ko‘ruv tizimining muvofiglashtirilgan faoliyati asosida amalga oshiriladi. Mayda
go‘l motorikasi turli xil harakatlarni o'z ichiga oladi: elementar imo-ishoralardan (masalan, ob’ektlarni qo‘lga
olish) tortib juda nozik, mayda harakatlargacha, masalan, insonning qo‘l yozuvi bilan bog‘liq faoliyatlarga gadar.
Miyaning motor proektsiya maydonining uchdan bir gismini qo‘lning proektsiyasi egallaydi va u nutq motor
zonasining proektsiyasi yonida joylashgan. Barmogqlarning harakati ustida ishlash markaziy asab tizimining
yetilishiga ijobiy ta’sir etadi, bu aynigsa bolaning nutqini rivojlantirishini jadallashtirishda namoyon bo‘ladi.

V. M. Bekhterev qo‘l harakatlari doimo nutq bilan chambarchas bog‘ligligini va uning rivojlanishiga ta’sir
etishini qayd etgan.

I. P. Pavlov nutq tafakkur bilan chambarchas bog'ligligi sababli, ikkala qo‘l funksiyalarini rivojlantirish har
ikki yarim sharda nutgning “markazlari’ning rivojlanishini ta’minlashini va intellektual rivojlanishda afzallik
berishini belgilagan.

T. P. Xrizmanning tadqiqotlari ritmik harakatlarning fiziologik roli miyaning funksional holatiga o‘ziga xos
tonik ta’sir ekanini va miya yarim sharlarining ish samaradorligini turg‘un ravishda oshirishga yordam berishini
ko‘rsatgan.

L. V. Fominaning tadqigotlari shuni ko‘rsatadiki, bolalarda barmoglar harakati ustida ishlash tovushlar arti-
kulyatsiyasini rivojlantirish samaradorligini oshiradi.

Maktabgacha yoshdagi bolalar motorikasini rivojlantirish modeli bir qator ilmiy konsepsiyalar va metod-
ologik yondashuvlarga tayangan holda shakllangan. Jumladan: inson rivojlanishining yosh davrlari nazariyasi.
Ushbu nazariya har bir yosh bosgichiga xos jismoniy va psixologik o‘zgarishlar dinamikasini o‘rganadi. Maktab-
gacha davr (3—7 yosh) motorik ko‘nikmalarning eng jadal rivojlanish bosgichi bo‘lib, harakatlarning aniqligi,
muvofigligi va koordinatsiyasi sezilarli darajada kuchayadi. Bu davrda, aynigsa, harakatlarni boshqgaruvchi miya
markazlarining faol o'sishi kuzatiladi. Fiziologik va neyropsixologik yondashuv. Ushbu yondashuv motorikaning
nerv tizimi, muskul-skelet tizimi va miya faoliyati bilan o‘zaro bog'ligligini o‘rganadi.

Harakat ko‘nikmalarining rivojlanishi miya po‘stlog‘i, miyacha va bazal gangliyalar faoliyati hamda ular
orasidagi neyron alogalarning mustahkamlanishi bilan uzviy bog‘liq. Aynigsa mayda motorikaning shakllanishi
nutg va kognitiv faoliyatga mas’ul miya zonalarining faollashuvini ta’minlaydi.

Faoliyat nazariyasi. A. N. Leontyev va L. S. Vigotskiy tomonidan ishlab chigilgan ushbu nazariyaga ko‘ra,
inson rivojlanishi uning faoliyati — o‘yin, o‘gish va oddiy mehnat turlari orgali ro‘y beradi. Motorika ham aynan
amaliy faoliyat jarayonida, xususan o‘yin faoliyati orgali eng samarali rivojlanadi va takomillashadi. Sensor
integratsiya nazariyasi. Mazkur nazariya tashgi muhitdan kelayotgan sezgi axborotlari (ko‘rish, eshitish, taktil,
vestibulyar, proprioseptiv)ning miya tomonidan qayta ishlanish jarayoni va ularga mos harakat reaksiyalarining
shakllanishini tushuntiradi. Sensor axborotlarning to‘g‘ri integratsiyasi bolada harakatlarni samarali boshqa-
rishning asosiy shartlaridan biridir.

Motorik rivojlanishni baholash va monitoring qilish Motorik rivojlanishni standart yondashuv asosida baho-
lash jarayoni bolalarning harakat funksiyalarini muntazam ravishda kuzatish, tahlil qilish va zarur hollarda
korreksiyalashni o'z ichiga oluvchi tizimli faoliyatdir. Diagnostika metodlari bolalarning yirik va mayda motorika
ko‘nikmalarini baholash maxsus standartlashtirilgan testlar, pedagogik kuzatuvlar hamda harakat faoliyatining
sifat jihatdan tahlili orgali amalga oshiriladi, bu vositalar bolaning motorik kamolot darajasini aniglash, harakat
jarayonidagi kuchli va rivojlanishga muhtoj jihatlarni belgilash imkonini beradi. Rivojlanish xaritalari har bir tarbi-
yalanuvchi uchun individual rivojlanish kartasining yuritilishini nazarda tutib, unda bolaning motorika bo‘yicha
erishgan natijalari, bosgichma-bosqich o‘zgarishlari va qo‘shimcha pedagogik yordamga ehtiyojlari muntazam
gayd etib boriladi, bu esa monitoring jarayonining uzluksiz va aniq olib borilishini ta’minlaydi.

Rivojlanishdagi kechikishlarni aniglash jarayonida agar diagnostika natijalarida bolaning motorik rivojla-
nishi yosh normativlariga mos kelmasa, sezilarli kechikishlar yoki muvofiglashtirishdagi buzilishlar kuzatilsa,
nevropatolog, logoped, defektolog yoki jismoniy tarbiya bo‘yicha mutaxassis kabi tegishli mutaxassislarning
konsultatsiyasiga murojaat qilish tavsiya etiladi, chunki vaqgtida aniglangan muammolar samarali korreksiya
uchun asos yaratadi. Korreksion-rivojlantiruvchi ishlar aniglangan rivojlanishdagi og‘ishlar asosida individual
yoki guruhli mashg‘ulotlarni tashkil etishni nazarda tutib, bunday mashg‘ulotlar harakat funksiyalarini tiklash,
muvofiglashtirishni kuchaytirish, barmoglar va mushaklar faoliyatini rivojlantirishga yo‘naltiriladi.

Tahlil va natijalar harakatlarni bajarishda o‘zini nazorat gilish, bir holatdan ikkinchi holatga o‘tish, harakatni
eslab qgolish, to‘xtab qolish (tormozlanish) harakatlarini, harakatlar koordinatsiyasini statik holatda va harakatlar
koordinatsiyasi o‘zgarishini, harakat tempini hamda motorik sezgirlikni tekshirish kabi jarayonlarni o'z ichiga
oladi. Bolalarning mayda qo’l motorikasini rivojlantirish ularning tafakkurini kuchli rivojlantirishga zamin yaratishi
ko'plab psixolog va pedagoglar tomonidan ta’kidlangan. Masalan, M. |. Koltsova, Ye. I. Isenina, A. V. Antakova-
Fomina va boshgalar mayda qo‘l motorikasining rivojlanganligi bolalar nutgining shakllanishiga ijobiy ta’sir
ko‘rsatishini ta’kidlasalar, P. Losev mayda qo‘l motorikasi va barmogqlar harakatining mutanosibligi bolalarning
maktabgacha yoshda to‘g’ri rivojlanishining eng muhim masalalaridan biri ekanini gayd etadi.

N. S. Jukova, Ye. M. Mastyukova, T. B. Filecheva, S. |. Bot va boshqalarning maxsus adabiyotlarida esa
mayda qo‘l motorikasini rivojlantirish usullari orqali nutgida nugsoni bo‘lgan bolalarning nutgini shakllantirishga
yo‘naltiriigan metodlar berilgan.

Shuningdek, italiyalik pedagog Mariya Montessori o‘zining pedagogik garashlaridan kelib chigib bolalarni
aqliy jihatdan rivojlantirish, ularni his qilishga o‘rgatish zarurligini ta’kidlaydi; bolalarda sensorika va motorikani
rivojlantirish kichkintoylarda o‘zish va hisoblash ko‘nikmasini shakllantiradi. Montessori metodikasining asosiy
mohiyati bolada mustagqil faoliyat orqali shaxsiy imkoniyatlarni namoyon qilishga sharoit yaratish va yordam
berishdan iborat bo‘lib, Montessori materiallari kichkintoylarda mantigiy tafakkurni rivojlantiradi, bolada ichki
kuchning rivojlanishiga va shaxsiy sifatlarning shakllanishiga turtki beradi. Bundan tashqari, bolada atrof-muhit
to‘g'risidagi tasavvurlar tizimlashtiriladi; ta’lim jarayonida tarbiyachining diggat markazida kichkintoyning indi-
vidual va ijtimoiy-hissiy ehtiyojlarini gondirish nazarda tutilishi lozim. Mashg‘ulot va o'yinlar uchun tanlangan
didaktik materiallar bolalarda motorika (harakat) va sensorika (sezgi)ni rivojlantirishga yo‘naltiriigan bo‘lishi
zarur; bolaning mustaqil harakat qilishi natijasida uning ichki kuchlari erkinlashadi va asta-sekin kattalar
yordamisiz ham o‘zi bajara olish ko‘nikmasiga ega bo‘lib boradi.

Mayda motorika tug‘ilgan paytdanoq rivojlana boshlaydi:
+ dastlab go‘dak oz go'llarini o‘rganadi, so‘ng ularni boshgarishga o‘tadi;
*  buyumlarni butun kafti bilan ushlaydi, keyin esa fagat ikkita (katta va ko‘rsatkich) barmog‘i bilan oladi;
+ so‘ngra bolaning qoshiq, galam, mo‘ygalam kabi buyumlarni to‘g‘ri ushlashiga o‘rgatiladi.

Mayda motorikani rivojlantirish uchun ko‘plab mashg‘ulotlar, o‘yinlar va mashglar mavjud bo‘lib, ularni
quyidagi guruhlarga ajratish mumkin: barmoq o‘yinlari, mayda buyumlar bilan bog‘liq o‘yinlar, shakl yasash
va rasm chizish, barmoglarni massaj qgilish. Qog‘oz yirtish mashqi 7 oyni to‘ldirgan bolalarga mos bo‘lib, kich-
kintoyga bir necha varaq yumshoq rangli gog‘oz beriladi; u qog‘ozni avval ushlab ko‘radi, qo‘llarida aylantiradi
va yirtadi, bu esa unga katta zavq bag‘ishlaydi. Sahifa varoglash esa bir yoshdan so‘ng qog‘oz yirtish o‘rniga
rasmlar ko‘p bo‘lgan kitobcha yoki jurnal sahifalarini varaglash shaklida o‘tkazilishi mumkin.

Munchoglar bilan o‘ynash bolalar uchun juda yoqimli va foydali mashq bo'lib, buning uchun kattalar turli
o‘lcham va shakldagi munchoglardan iborat taginchoglarni tagib qo‘yishi kifoya; go‘dak ularni zavq bilan ushlay
boshlaydi. Bir-biriga kiruvchi kosachalar yordamida minoralar qurish yoki ularni bir-birining ichiga joylashtirish
mumkin bo'lib, bu o‘yin bolada buyumlarning o‘lchami haqidagi tushunchani shakllantiradi.

Qumda rasm chizish mashqida esa patnisga qum sepilib, bolaning barmog'i kattalarning qo‘li yordamida
qum bo‘ylab yurgiziladi; chizish chiziq, to‘g‘ri burchak va doira kabi oddiy shakllardan boshlanib, asta-sekin
murakkablashtiriladi.

Maktabgacha yoshdagi bolalarning motorik rivojlanishini go‘llab-quvvatlashga yo‘naltiriigan standart model
— bu bolalarning har tomonlama yetuk shaxs sifatida shakllanishini ta’minlovchi ilmiy asosga ega, tizimli va
amaliy mazmundagi pedagogik yondashuvdir. Mazkur model bolaning yosh xususiyatlarini, individual rivojla-
nish sur’atlarini hamda psixofiziologik ehtiyojlarini chuqur tahlil gilgan holda, uning jismoniy, intellektual va ijti-
moiy-emotsional kamolotiga kompleks ta’sir ko‘rsatishni ko‘zda tutadi. Yirik va mayda motorika ko‘nikmalarining
uzviy, izchil rivojlanishi bolaning umumiy jismoniy salomatligini mustahkamlashi bilan birga, kognitiv jarayonlar
— nutq, tafakkur, xotira, digqat va idrokni shakllantirishda muhim o'rin tutadi. Harakat faoliyatining takomillashuvi
0'z navbatida maktabga psixofiziologik tayyorgarlikni kuchaytirib, bolada o‘quv faoliyatiga ijobiy munosabat
hamda mustaqillikning shakllanishiga xizmat qgiladi. Ushbu modelning samarali qo‘llanilishi zamonaviy peda-
gogik texnologiyalar, rivojlantiruvchi o‘yinlar, motorik mashg‘ulotlar majmuasi, interaktiv metodlar va mubhitni
pedagogik nuqtayi nazardan to‘g'ri tashkil etishni talab giladi. Shu bilan birga, malakali, bolalarga individual
yondashadigan, metodik bilimga ega va ijodkor tarbiyachilarning roli beqiyosdir.

Ota-onalar bilan uzviy hamkorlikda olib borilgan pedagogik faoliyat har bir bolaning shaxsiy salohiyatini
to‘lig ro‘yobga chigarish, uning jismoniy va intellektual rivojlanishini uyg‘unlashtirish imkonini beradi. Maktab-
gacha yoshda motorik rivojlanishga qaratilgan e’tibor — bu nafaqat bolaning jismoniy rivojlanishiga investitsiya,
balki kelajak avlodning tafakkur salohiyati, o‘quv motivatsiyasi va umuman jamiyatning intellektual va ijtimoiy
bargarorligiga garatilgan uzoq muddatli strategik sarmoyadir. Shu sababli motorik rivojlanishni tizimli ravishda
go‘llab-quvvatlash kelajakda barkamol, faol, ijodkor va sog‘lom shaxslarni tarbiyalashda asosiy omillardan biri
sifatida e’tirof etiladi.

